
Na osnovu člana 20. Zakona o radu Federacije Bosne i Hercegovine („ Službene novine Federacije Bosne i Hercegovine“, broj: 26/16 i 89/18, 44/22), Člana 40. Statuta Javnog preduzeća „Komunalno“ d.o.o. Banovići (broj: OPU-IP:61/11 od 24.02.2011 godine i broj: OPU-IP: 142-1/2015 od 18.06.2015. godine),  Pravilnika o radu JP „Komunalno“ d.o.o. Banovići (broj: 02-82/2023 od 23.06.2023. godine), Uredbe o postupku prijema u radni odnos u Javnom sektoru u Tuzlanskom kantonu („Službene novine Tuzlanskog kantona“, broj:4/19, 4/20,11/20,5/21), Odluke o potrebi prijema radnika u radni odnos na neodređeno vrijeme  broj: 05-1013/2024 od 14.10.2024 godine, i u skladu sa Pravilnikom o prijemu u radni odnos radnika broj: 04-897/2019 od 18.07.2019 godine, JP Komunalno d.o.o. Banovići raspisuje:
JAVNI OGLAS

ZA PRIJEM RADNIKA U RADNI ODNOS NA NEODREĐENO VRIJEME NA SLJEDEĆA RADNA MJESTA
01.  Rukovodilac službe za tehničke poslove ( 1 izvršilac )

02.  VKV Vozač motornih vozila ( 1 izvršilac )

01.  Kratak opis poslova:

· Rukovodi svim poslovima iz nadležnosti službe; koordinira i kontroliše rad voditelja i poslovođa radnih jedinica; prati izvršenje mjesečnih planova i učestvuje u njihovom donošenju; učestvuje u izradi programa razvoja preduzeća;stara se o realizaciji sklopljenih ugovora vezanih za tehničke stvari; stara se o obezbjeđenju uslova za normalan rad radnika ( oprema, alat, materijal i sl.); učestvuje u izradi normativnih akata i prati njihovo sprovođenje; daje prijedloge direktoru za nabavku osnovnih sredstava opreme i dr. materijalnih sredstava; priprema godišnji izvještaj o radu preduzeća; priprema i dostavlja pojedinačne izvještaje iz djelatnosti preduzeća koji se periodično i godišnje dostavljaju općinskim službama, ministarstvima, zavodu za statistiku; učestvuje i izradi i pripremi projekata za sufinansiranje, te prati realizaciju istih i  dostavlja izvještaje o provedenim aktivnostima; učestvuje u izradi projektne dokumentacije vezane za  nove investicije; stara se o čuvanju projektne dokumentacije; donosi prijedloge radne dokumentacije i istu ovjerava; učestvuje u izradi plana godišnjih odmora radnika; na kraju poslovne godine dostavlja sav materijal za arhiviranje radniku zaduženom za arhiviranje dokumenata; odgovoran je za osnovna sredstva i sitan inventar sa kojim radi; obavlja i druge poslove iz djelatnosti preduzeća u skladu sa stručnom spremom  i sposobnostima, a po nalogu direktora.
02.  Kratak opis poslova:

· vrši kordinaciju između poslovođe  za odvoz i deponovanje otpada i održavanje voznog parka i KV vozača, i u odsutnosti poslovođe za odvoz i deponovanje otpada i održavanje voznog parka,  raspoređuje KV vozače na poslove odvoza komunalnog otpada, kao i na druge radne zadatke; vodi evidenciju o periodičnim pregledima vozila i odgovoran je za registraciju svih vozila; o nastalim kvarovima na motornim vozilima izvještava neposrednog rukovodioca i automehaničara i zajedno sa njim otklanja kvarove; prati ukupnu i pojedinačnu potrošnju pogonskog goriva po vozilima i mehanizaciji; poslije vožnje vrši pregled vozila i predaje dokumentaciju neposrednom rukovodiocu; vrši kontrolu rada radnika na prikupljanju i utovaru komunalnog otpada i pranju javnih površina; vrši prijem motornog vozila i priprema vozilo za vožnju; vrši prijevoz radnika, roba i tereta; vrši kontrolu ispravnosti motornog vozila u toku vožnje;
 vrši otklanjanje manjih kvarova koji su nastali u toku vožnje; vodi evidenciju o korištenju motornog vozila; obavezan je da se pridržava propisa o bezbijednosti u saobraćaju; vrši i druge poslove vezane za upravljanje motornim vozilom; odgovoran je za ispravnost i redovno održavanje motornog vozila kojim upravlja; odgovoran je za racionalnu i ekonomičnu potrošnju goriva i maziva u motornom vozilu; odgovoran je za motorno vozilo i ostala sredstva koja koristi za izvršavanje radnih zadataka; u skladu sa planom dežurstva obavezno vrši mjesečno dežurstvo u preduzeću; brine o upotrebi sredstava i provođenju mjera za zaštitu zdravlja i sigurnosti na radu; blagovremeno obavještava poslovođu radne jedinice o produženju registracije vozila i tehničkom pregledu, te o baždarenju aparata za PPZ, u hitnim slučajevima i havarijama na poziv poslodavca se neposredno uključuje u rad sa  radnicima; obavezan je koristiti  sredstva  za  HTZ  i  PPZ, odgovoran je za osnovna sredstva i sitan inventar s kojim radi, obavlja i druge poslove i radne zadatke po nalogu neposredno nadređenog.

              Na poslovima VKV vozača motornih vozila radnik upravlja:  

         -    poluteretnim motornim vozilima; 

         -    teretnim motornim vozilima; 

         -    specijalnim motornim vozilima. 

Kandidati trebaju ispunjavati sljedeće opće i posebne  uslove:

Opći uslovi:

· Da su državljani BiH

· Da imaju najmanje 18 godina života

· Da su zdravstveno sposobni za obavljanje poslova radnog mjesta (ljekarsko uvjerenje  dostavlja izabrani kandidat)

Pored općih uslova  kandidati trebaju ispunjavati i sljedeće posebne uslove :

Za poziciju 01.  -  Stručna sprema: VSS-fakultet prirodnog, tehničkog ili društvenog smjera, VII stepen stručne spreme prije reforme visokog obrazovanja ili završen prvi ciklus studija po Bolonjskom sistemu sa ostvarenih 180 odnosno 240 ECTS i stručno zvanje bakalauerat za određenu oblast;
· Radno iskustvo: 1 godina

· Poznavanje rada na računaru

· Broj izvršilaca: 1

Za poziciju 02.  - Stručna sprema: V stepen stručne spreme, završena saobraćajna stručna škola u zanimanju majstor,

vozač teških motornih vozila i autobusa;

· probni rad: obavezan u trajanju od tri mjeseca;

· položen vozački ispit za vozača «B» i «C» kategorije,

· broj izvršilaca: 1
Potrebni dokumenti:

Kandidati su dužni priložiti sljedeću dokumentaciju:

· Prijavni obrazac (lično potpisan), koji se može preuzeti na protokolu Preduzeća, na adresi: Ulica Školska broj 2, Banovići ili na web stranici Zavoda za zapošljavanje TK uz Javni oglas,

· Kraća biografija, adresa i kontakt telefon (lično potpisana),

· Obavještenje o mjestu prebivališta/boravišta, PBA -3 obrazac (CIPS ) , ne stariji od 3 mjeseca original ili ovjerena kopija, (rok se računa od dana izdavanja uvjerenja od strane nadležnog organa do dana predaje prijave na Javni oglas)
· Izvod iz matične knjige rođenih (original ili ovjerena kopija)
· Uvjerenje o državljanstvu,  ne starije od 6 mjeseci,original ili ovjerena kopija (rok se računa od dana izdavanja uvjerenja od strane nadležnog organa do dana predaje prijave na Javni oglas)

· Diploma/svjedočanstvo o stečenoj stručnoj spremi ili akademskom zvanju / original ili ovjerena kopija
· Potvrda/Uvjerenje o radnom iskustvu(kao dokaz kojim se dokazuje radno iskustvo mogu se dostaviti: Potvrde ili Uvjerenja poslodavca  kod kojih je kandidat radio,koja moraju biti  precizna i detaljna ,te sadržavati sve bitne elemente  koji nedvosmisleno ukazuju na traženo radno iskustvo.)

· Izjava o zajedničkom domaćinstvu (Kućna lista)
· Dokaz o poznavanju rada na računaru (za poziciju 01.).Kao dokaz o poznavanju rada na računaru  kandidati mogu dostaviti uvjerenja/potvrde škola ili drugih institucija koje se bave obučavanjem znanja rada na računaru ili svjedočanstvo na kojem dokazuju da su pohađali predmet informatika,uvjerenje fakulteta o provjeri znanja rada na računaru, položenom ispitu informatike ili drugu ispravu fakulteta(ovjerena kopija indeksa,dodatka diplomi)koja potvrđuje poznavanje ili znanje rada na računaru,diplomu ili drugu ispravu koja potvrđuje stečeno zvanje ili zanimanje koje je neposredno vezano za rad na računaru/ original ili ovjerena kopija.
· Dokaz o položenom vozačkom ispitu  za vozača minimalno „C“ kategorije (za poziciju 02.-potrebno priložiti kopiju vozačke dozvole ovjerenu kod nadležnog organa)
Traženu dokumentaciju dostaviti u originalu ili ovjerenoj kopiji od strane nadležnog organa.
Kandidati koji dokazuju prednost (prioritet) pri zapošljavanju obavezni su uz prijavu i ostalu potrebnu dokumentaciju dostaviti i odgovarajuću dokumentaciju (uvjerenja, potvrde i sl.) i pozvati se na poseban zakon po kojem imaju prednost.
Napomena za kandidate:
Nepotpune, neuredne i neblagovremene prijave i prijave kandidata koji ne ispunjavaju uslove ovog Javnog oglasa, kao i kopije dokumentacije koje nisu ovjerene od strane nadležnog organa neće se uzeti u razmatranje. Kandidati će biti pismeno obaviješteni o ishodu Javnog oglasa, a dokumenti dostavljeni uz prijavu neće se vraćati kandidatima.

Sa kandidatima za poziciju 02. koji budu ispunjavali uslove  Javnog oglasa  obavit će se usmeni ispit-intervju.

Kandidati za poziciju 01. stiču to pravo pod uslovom da predhodno zadovolje na pismenom ispitu.

Ako kandidat ne pristupi pismenom/ usmenom ispitu, smatra se da je odustao od učešća u Javnom oglasu. O datumu, vremenu i mjestu održavanja ispita kandidati će biti pismeno obaviješteni. Prijem kandidata će se vršiti u skladu sa odredbama Pravilnika o prijemu u radni odnos radnika JP „Komunalno“ d.o.o. Banovići  broj:04-897/2019 od 18.07.2019. godine.

Kandidat koji bude izabran, prije zaključivanja Ugovora o radu dužan je dostaviti ljekarsko uvjerenje nadležne zdravstvene ustanove o zdravstvenom stanju i radnoj sposobnosti za obavljanje poslova radnog mjesta na koje je izabran, kao i uvjerenje o nevođenju krivičnog postupka.
Kandidat koji bude izabran za poziciju 02. zaključit će  ugovor o radu uz obavezan probni rad u trajanju od 3 (tri) mjeseca. Po isteku probnog perioda nastavak radnog odnosa će zavisiti od ocjene rada radnika.
Javni oglas ostaje otvoren 8 (osam) dana od dana objavljivanja u dnevnim novinama „Oslobođenje.“
Prijavu sa traženom dokumentacijom dostaviti lično ili poštom preporučeno na adresu: Javno preduzeće „Komunalno“ d.o.o. Banovići, Adresa: Školska broj 2, 75290 Banovići sa naznakom „Prijava na Javni oglas za prijem radnika u radni odnos na neodređeno vrijeme – NE OTVARAJ.“
                                                                                                                                                                        Direktor

                                                                                                                                                               __________________

                                                                                                                                                             Mrkonjić Admir, dipl.ecc

